
ЖАҢАЛЫҚТАР

Ресей шабуылдарынан Украинада жеті
адам қаза тауып, оннан астамы жараланған
12 қазан 2026 жыл, 09:24

Харьковке Ресей күштерінің әуе шабуылы. Украина, 11 қазан, 2026 жыл

Жексенбі күндіз Харьковтің Немышля ауданында үйінді астынан шығарылған 35
жастағы әйел ауыр жарақаты салдарынан кейін ауруханада қайтыс болды деп
хабарлады қала әкімшілігінің басшысы Игорь Терехов.

Кешке қарай Ресей әскері Харьковке қайта шабуылдап, қала маңындағы азық-
түлік дүкенін нысанаға алған. Шабуылдан 16 жасар жасөспірім, 19 жастағы қыз бен
51 жастағы әйел қаза болған.

Харьков облысы аумағында ондаған ғимарат және автокөліктер бүлінді деп
хабарлады аймақ әкімшілігінің төрағасы Олег Синегубов.

Ивано-Франковскіде ресейлік дрондар соққысынан үш әскери қызметкер қаза
тауып, тағы үшеуі жараланғанын қала мэрі Руслан Марцинкив мәлімдеді.
Шабуылдан көпқабатты тұрғын үйлер мен коммерциялық нысандар зақымдалған.

Бұдан бөлек, Ресей күштері Харьковтегі 5-ші жылу электр орталығына шабуыл
жасады. Бұл оқиға АҚШ президенті Дональд Трамп Ресей мен Украина арасындағы
"энергетикалық бітім" жайлы жариялағаннан кейін бірнеше сағат өткен соң
болды.

